
Friedrich II. befiehlt seinem Generalvicar Manfred
Lancia, den Leuten von Monecalieri, die wegen
Hinterziehung geklagt haben, fortan die ihnen ge-
schenkte Hilfte der stidtischen Einkiinfte voll
zahlen zu lassen und sie wegen der aus dem Jahre
1238 riickstindigen Hilfte durch Vergleich zufrie-
den zu stellen.

1289 Februar 12, Padua.

Manfred Lancia lisst obigen Brief notariell beglau-
bigen.

1239 Mirz 15, Albenga.

Anno domini millesimo 239, indictione 12, die Martis,
15. intrante Martio dominus Mainfredus marchio Lancea,
domini imperatoris a Papia superius vicarius generalis®,
precepit mihi infrascripto notario, ut autenticarem quas-
dam litteras imperiales et in publicam formam tenorem
earum redigerem, ut perpetuam de cetero obtineant firmi-
tatem. Tenor quarum talis est:

Frfidericus| dei gratia Romanorum imperator semper
augustus, Jerusalem et Sicilie rex, Mainfredo marchioni
Lancee, sacri imperii a Papia superius vicario dilecto fideli
suo, gratiam suam et bonam voluntatem. Ex querela homi-
num Montiscalerii nostrorum fidelium nostra serenitas in-
tellexit, quod, cum mandaverimus eisdem dari medietatem
proventuum Montiscalerii pro eorum debitis persolvendis,
medietatem proventuum anni preteriti habere minime potue-
runt. Quare fidelitati tue precipimus et mandamus, qua-
tenus predictam medietatem proventuum iuxta mandatum
nostrum predictis hominibus de cetero facias cum integri-
tate persolvi; de reliqua medietate anni pretferiti, quam
non habuerunt ut asserunt, cum eisdem taliter componere
debeas, ut sibi satisfactionem sentiant et ulterius conqueri
non cogantur. Datum Padue 12. Februarii, 12. indictione.

Que littere sigillate erant et munite sigillo dicti impe-
ratoris, ut vidi et legi ego infrascriptus notarius.

Actum est hoc in civitate Albenchensi, videlicet in
curia domini episcopi. Testes ibi rogati fuerunt dominus
Vital de Versa, dominus Gotefredus iudex, dominus Con-
radus Beccutus, dominus Robaudus Bassus. KEgo Bergun-
dius de Romano notarius precepto dicti domini M[ainfredi]
rogatus hoc scripsi.

a) Fehlt 1. imperialis 2. 8, der officielle Titel ist generalis.



